[bookmark: _Hlk162332873][image: MCj04376690000[1]]  1011300000871421 PBS Sarajevo-Filijala Bugojno          Rješenje br:51-01-1684-09                                                                 

                                                                                                                             ( stari broj 1-4890)
  3389002202350769 UniCredit Bank                                          ID broj:4236355340005                                                                                        
  e-mail: vodikanbu@bih.net.ba                                                PDV broj:  236355340005
                   Javno komunalno preduzeće

Na osnovu člana 20a Zakona o radu ( ''Sl. novine FBiH'' broj: 26/16, 89/18 i 44/22), člana 33. Statuta JKP ''Vodovod i kanalizacija'' d.o.o. Bugojno ( ''Sl. novine  Općine Bugojno'' broj: 01/07, Izmjene i dopune broj: 02-49-1148-6/09, broj:02-01191-11/11, Izmjene i dopune broj Sl. novina Općine Bugojno: 03/25 i 05/25), člana 3. i 4. Uredbe o postupku prijema u radni odnos u javnom sektoru u Srednjobosanskom kantonu (''Sl. novine Srednjobosanskog kantona'' broj: 7/19 i 01/25), člana 6. Pravilnika o radu JKP ''Vodovod i kanalizacija'' d.o.o. Bugojno  broj: 412/23, 1614/23, 779/24 i Izmjene i dopune Pravilnika o radu broj: 18/25 od 07.01.2025.godine i Odluke o potrebi raspisivanja javnog oglasa broj: 789/25 od 11.06.2025..godine, JKP ''Vodovod i kanalizacija'' d.o.o. Bugojno, raspisuje:


JAVNI OGLAS
Za prijem radnika u radni odnos na neodređeno radno vrijeme


I

Na neodređeno radno vrijeme javni oglas se raspisuje za slijedeće radno mjesto:

1. [bookmark: _Hlk188345499]'' Koordinator službe za tehničke poslove'' ---------------------- 1 (jedan) izvršilac

Opis poslova i radnih zadataka:
· rukovodi službom, organizira izradu i vodi računa o realizaciji plana poslovanja tehničke službe, 
· pravi planove poslovanja, dinamiku i strategiju poslova, 
· nadzire projekte, razrađuje tehničku dokumentaciju, podnosi zahtjeve za izdavanje vodne dozvole
· radi na unapređenju kvaliteta usluga i vrši kontrolu  ugovorenih i naručenih poslova, 
· ocjenjuje potrebu za rad kooperanata,
· stalno radi na unapređenju vodovodne i kanalizacione mreže, 
· predlaže rješenja, odgovara za realizaciju svih planova,
· prima i rješava zahtjeve za priključke, 
· radi kalkulacije i ponude za sve radove koji su predmet djelatnosti Preduzeća,
· propisuje uslove priključenja objekta na javni vodovod i kanalizacionu mrežu i vrši kontrolu izvođenja priključka,
· vrši pripremu dokumentacije za ugovaranje radova koje izvodi Preduzeće,
· vodi računa o provođenju mjera zaštite na radu, 
· radi sa korisnicima usluga,
· pravi sedmični raspored rada i radnih zadataka u službi,
· svakodnevno izdaje radne naloge za ukazane potrebe i uredno vodi evidenciju u registru naloga
· brine se o urednom snadbjevanju  službe repro-materijalom, radnom snagom i tehnički ispravnom mehanizacijom,
· sudjeluje u postupku Javne nabavke za robe i usluge, te ustupanje radova, u skladu sa Zakonom o javnim nabavkama BiH,
· vodi računa o rokovima i kvaliteti izvedenih radova,
· brine se o urednosti i tačnosti dokumenata na kojima se zasnivaju usluge pravnim i fizičkim licima, te dostavlja iste u roku 3 dana direktoru,
· radi ostvarivanja zadataka kontaktira sa kantonalnim i općinskim organima uprave, vodovodnim i komunalnim preduzećima, proizvođačima materijala i opreme, projektantskim i izvođačkim preduzećima i ostalim, 
· prati i koordinira rad i izvršavanje poslova službe,
· u slučaju hitnih intervencija dužan se odazvati na posao poslije radnog vremena i organizovati hitnu intervenciju,
· koordinira rad sa Službom za opće i pravne poslove, Službom za računovodstvo i finansije, i direktorom Preduzeća,
· ocjenjuje i izvještava direktora o izvršavanju poslovnih aktivnosti, 
· planira i dogovara za usluge baždarenje vodomjera,
· izvještava i daje neophodne informacije o stanju na terenu prije izvođenja bilo kakvih radova, i odgovara za izvršenje istih,
· vodi evidenciju o izdatim saglasnostima vezano za priključke na vodovodnu i kanalizacionu mrežu,
· osigurava punu zaposlenost izvršioca poslova u toku propisanog radnog vremena,
· svaku nelegalnu potrošnju vode koja mu bude prijavljena od strane inkasanta, vodinstalatera ili drugog evidentira i prijavljuje direktoru preduzeća,
· vodi evidenciju (šiht listu) o prisutnosti zaposlenika u službi, i na kraju mjeseca predaje obračunskom radniku, 
· obavlja i druge poslove po nalogu Direktora,
· za svoj rad odgovaran je  Direktoru preduzeća

Probni rad nije predviđen
Mjesto rada: Bugojno
Vrijeme stupanja u radni odnos: Po završetku konkursne procedure


II

Kandidati koji se prijavljuju na radno mjesto iz ovog Javnog oglasa, moraju ispunjavati opće i posebne uslove:

a) Opći uslovi su:

1. Da je državljanin Bosne i Hercegovine
2. Da je stariji od 18 godina
3. Da ima opću zdravstvenu sposobnost za obavljanje poslova



b) Posebni uslovi su:
[bookmark: _Hlk164065630]
1. VSS – tehničkog ili društvenog smjera
2. Radno iskustvo – 3 godine na istim ili sličnim poslovima  nakon sticanja spreme
3. Poznavanje rada na računaru

III

Uz prijavu sa naznakom na koje radno mjesto se kandidat prijavljuje i kratku biografiju sa obaveznim podatcima (adresa i kontakt telefon), koja mora biti vlastoručno potpisana, kandidati su dužni dostaviti i slijedeću dokumentaciju (original ili ovjerenu kopiju):

1. Uvjerenje o državljanstvu – ne starije od 6 mjeseci
2. Izvod iz matične knjige rođenih
3. Dokaz o stručnoj spremi, odnosno o vrsti i stepenu školske spreme ( diploma, svjedočanstvo ili drugi dokaz o stručnoj spremi)
4. Dokaz o radnom iskustvu
5. Dokaz o poznavanju rada na računaru
6. Prijava mjesta prebivališta CIPS – ne starije od 6 mjeseci

Kandidati koji po posebnom zakonu imaju prioritet u zapošljavanju uz prijavu trebaju dostaviti i odgovarajuće dokumente (uvjerenje, potvrde) kojima to dokazuju, te se pozvati na poseban zakon po kojem imaju prednost.

Svi dokumenti koji se prilažu uz prijavu dostavljaju se u originalu ili ovjerenoj fotokopiji         (ovjerene kopije ne mogu biti starije od 6 mjeseci).

IV

Pored naprijed navedene dokumentacije, kandidat koji bude izabran, dužan je dostaviti i slijedeću dokumentaciju:

1. Uvjerenje o zdravstvenoj sposobnosti – Ljekarsko uvjerenje nadležne zdravstvene ustanove kojim dokazuju opštu zdravstvenu sposobnost (uvjerenje ne smije biti starije od 6 mjeseci).

Napomena: Izabrani kandidat će biti u obavezi da dostavi navedeno uvjerenje o zdravstvenoj sposobnosti po okončanju konkursne procedure, a prije stupanja na rad.

V

Proces izbora kandidata za radno mjesto za koje je kao uvjet propisano visoko obrazovanje zasniva se na razmatranju dostavljene dokumentacije, održanog pismenog ispita i intervjua sa svakim kandidatom.

Kandidati čije su prijave uredne, blagovremene i potpune, Komisija za izbor kandidata za prijeme u radni odnos će telefonskim putem obavijestiti o mjestu i vremenu održavanja pismenog ispita i intervjua.

Izbor se vrši na osnovu utvrđenih kriterija.
VI

Rok za podnošenje prijava kandidata je 8 (osam) dana, računajući od prvog narednog dana od dana objavljivanja Javnog oglasa u dnevnom listu ''Dnevni Avaz'', web stranici JKP ''Vodovod i kanalizacija'' d.o.o. Bugojno, a isti će se dostaviti i Službi za zapošljavanje SBK/KSB.
Rok za podnošenje prijava računa se od zadnje objave.

VII

Prijavu na Javni oglas sa traženom dokumentacijom kandidati su dužni dostaviti u zatvorenoj koverti lično na protokol u sjedište preduzeća ili putem pošte na adresu:


JKP ''Vodovod i kanalizacija'' d.o.o. Bugojno,
Ul Slobode bb, 70 230 Bugojno

Sa naznakom
''NE OTVARAJ-PRIJAVA NA JAVNI OGLAS''
Komisiji za izbor
= Sa naznakom radnog mjesta na koje se prijavljuje =

Na poleđini koverte obavezno upisati ime i prezime podnosioca prijave. 

VIII

Neuredne, nepotpune i neblagovremene prijave, kao i prijave kandidata koji ne ispunjavaju neki od uslova javnog oglasa, neće se uzeti u razmatranje.

JKP ''Vodovod i kanalizacija'' d.o.o. Bugojno nije u obavezi vraćanja dokumentacije koja se prilaže uz prijavu.

Kontakt telefon osobe zadužene za davanje dodatnih informacija je 030/251-182.



										v.d. direktora
									          Amer Gasal mr.iur
									  _____________________
Broj: 791/25 
Bugojno,  11.06.2025.godine

